
आनुवांशिक रूप से संशोधित सरसों की शुरुआत
50.
डा॰ प्रदीप कुमार बालमुचू : 
क्या पर्यावरण, वन और जलवायु परिवर्तन मंत्री यह बताने की कृपा करेंगे कि : 
(क)
क्या यह सच है कि सरकार ने आनुवांशिक रूप से संशोधित (जीएम) सरसों के उत्पादन की शुरुआत का विरोध करने वाले जीएम सरसों उत्पादक किसान संघों के साथ पुनः बैठक करने का निर्णय लिया है और यदि हां, तो तत्संबंधी ब्यौरा क्या है; 

(ख)
क्या आनुवांशिक अभियांत्रिकी मूल्यांकन समिति (जीईएसी) ने जीएम सरसों का अनुमोदन कर दिया है और यदि हां, तो तत्संबंधी ब्यौरा क्या है; और 
(ग)
इस संबंध में सरकार की क्या राय है?
उत्तर
पर्यावरण, वन और जलवायु परिवर्तन मंत्री 
(डॉ. हर्ष वर्धन)

(क)

जी, नहीं। 
(ख) और (ग)
जी, नहीं। तथापि, उल्‍लेखनीय है कि आनुवांशिक अभियांत्रिकी मूल्‍यांकन समिति (जीईएसी), जो खतरनाक सूक्ष्‍म-जीवों/आनुवंशिक रूप से परिवर्धित जीवों या कोशिकाओं के विनिर्माण, उपयोग, आयात, निर्यात और भण्‍डारण संबंधी नियम (नियम 1989) के अंतर्गत गठित सर्वोच्‍य विनियामक समिति है, ने दिनांक 11.05.2017 को हुई अपनी 133वीं बैठक में सेंटर फॉर जेनेटिक मैनिपुलेशन ऑफ क्रॉप प्‍लांटस् (सीजीएमसीपी), यूनिवर्सिटी ऑफ दिल्‍ली, साऊथ कैंपस द्वारा भारत सरकार को उसके अंतिम निर्णय हेतु प्रस्‍तुत आनुवांशिक रूप से परिवर्धित (जीई) सरसों के पर्यावरण रिलीज़ के प्रस्‍ताव की सिफारिश की है।

